
NE EMER TE POPULLIT

Gjykata Supreme e Kosovés, kolegji i pérbéré nga gjyqgtarét: Agim Maliqi, kryetar, Valdete
Daka dhe Rasim Rasimi, anétaré, me pjesémarrjen e bashképunétorit profesional, Bujar Balaj,
procesmbajtés, né ¢éshtjen penale kundér té dénuarit G.S. nga fshati S., komuna e L., me
vendbanim né M., Republika e S., pér shkak té veprés penale krimet e luftés kundér popullatés
civile, nga neni 142 lidhur me nenin 22 té Ligjit Penal t& Republikés Socialiste Federative té
Jugosllavisé, duke vendosur sipas kérkesés pér mbrojtje té ligjshmérisé ushtruar nga mbrojtési i
té dénuarit dhe kérkesés pér mbrojtje té ligjshmérisé ushtruar nga Prokurori i Shtetit, kundér
aktgjykimit t€ Gjykatés Themelore né Prishtiné - Departamenti Special, PS.nr.11/2020 daté
05.10.2021 dhe aktgjykimit té Gjykatés sé Apelit té Kosovés - Departamenti Special
APS.nr.28/2022 daté 27.09.2022, né seancén e kolegjit té mbajtur mé 16 shkurt 2023, mori keté:

AKTGIYKIM

Refuzohen si té pabazuara, kérkesat pér mbrojtje té ligjshmérisé, ushtruar nga mbrojtési i
té dénuarit G.S. dhe Prokurorit té Shtetit, ushtruar kundér aktgjykimit té Gjykatés Themelore né
Prishtiné - Departamenti Special, PS.nr.11/2020 daté 05.10.2021 dhe aktgjykimit té Gjykatés sé
Apelit té Kosovés - Departamenti Special APS.nr.28/2022 daté 27.09.2022.

Arsyetimi

Gjykata Themelore né Prishtiné - Departamenti Special, me aktgjykimin PS.nr.11/2020 e
datés 05.10.2021, ka shpallur fajtor té dénuarin G.S., pér shkak té veprés penale krimet e luftés
kundér popullatés civile nga neni 142 lidhur me nenin 22 té Ligjit Penal té Republikés Socialiste
Federative té Jugosllavisé, dhe konform nenit 3, 4,5, 6, 7, 8, 11, 12, 13, 22, 25, 30, 31, 32, 33,
34, 35, 38, 41, 50 dhe nenit 142 té LP té RSFJ dhe Rregullores s¢ UNMIK-ut mbi Ligjin né fuqi,

nr.199/24, i ka shqiptuar dénim me burgim né kohézgjatje prej 20 (njézeté) vite e né té cilin
dénim do t’1 llogaritet edhe koha e kaluar né paraburgim nga data 20 korrik 2019 e deri né
plotfugishmériné e aktgjykimit.

Po ashtu gjykata e ka obliguar t€ dénuarin qé t€ paguajé shumén prej 300 (treqind) €, né
emér té shpenzimeve procedurale dhe shumén prej 50 (pesédhjeté) €, né emér té€ Fondit pér
Kompensimin e Viktimave té Krimit, e té gjitha kéto né afat prej 15 ditéve pas plotfugishmérisé
sé aktgjykimit e nén kércénimin e pérmbarimit t¢ dhunshém. Té démtuarit pér realizimin e
kérkesés pasurore juridike i ka udhézuar né kontest civil- juridik.

Né procedurén ankimore, Gjykata e Apelit e Kosovés - Departamenti Special, me
aktgjykimin APS.nr.28/2022 e datés 27.09.2022, ka aprovuar pjesérisht si té bazuar ankesén e
mbrojtésit e té dénuarit G.S. dhe ka ndryshuar aktgjykimin e gjykatés sé shkallés sé paré vetém
pérkitazi me vendimin mbi dénimin, ashtu gé Gjykata e Apelit, t¢ dénuarin G.S. pér veprén
penale pér té cilén éshté shpallur fajtor e ka gjykuar me dénim me burgim né kohézgjatje prej 15
(pesémbédhjeté) vite e né té cilin dénim do t’i llogaritet edhe koha e kaluar né paraburgim nga
data 20.07.2019 e tutje. Pjesa tjetér e aktgjykimit ka mbet e pandryshuar.

Kundér kétyre aktgjykimeve kérkesé pér mbrojtje té ligjshmérisé ka ushtruar:

- mbrojtési i té€ dénuarit G.Sh., avokati Lubomir Pantoviq nga Mitrovica, pér shkak té
shkeljeve esenciale té dispozitave té procedurés penale dhe shkeljes sé ligjit penal me propozim
gé aktgjykimet té anulohen dhe i dénuari té lirohet nga akuza ose té ndryshohen dhe ¢éshtjen ta
kthejé né gjykatén e shkallés sé paré né rivendosje,

- ndérsa Prokurori i Shtetit ka ushtruar kérkesé pér mbrojtje té ligjshmérisé kundér
aktgjykimit té gjykatés sé shkallés sé dyté pér shkak té shkeljes sé ligjit penal, me propozim gé
konform nenit 438 par.2 t&¢ KPP-sg, té konstatohet se aktgjykimi i shkallés sé dyté pérmban
shkelje té ligjit penal apo si pasojé e dyshimit té konsiderueshém lidhur me saktésiné e fakteve
vendimtare té urdhérojé shqyrtim té ri gjygésor.

Prokurori i Shtetit t¢ Kosovés, me parashtresat KMLP.11.nr.21/2023 e datés 27.01.2023, ka
propozuar qé té refuzohet si e pabazuar kérkesa pér mbrojtjen e ligjshmérisé e ushtruar nga
mbrojtési i té dénuarit.

Gjykata Supreme e Kosovés, né seancén e kolegjit i shqyrtoi shkresat e késaj ¢éshtjeje
penale né kuptim té dispozités sé nenit 435 par.1 dhe 436 par.1 té Kodit Procedurés Penale
(KPP), dhe pas vlerésimit té pretendimeve gé dalin nga kérkesat pér mbrojtjen e ligjshmérisé,
gjeti se:

- kérkesat pér mbrojtjen e ligjshmérisé, jané té pabazuara.

Né kérkesé, mbrojtési i té dénuarit G.Sh., avokati Lubomir Pantovig, pretendon se
aktgjykimet jané té pérfshira me shkelje esenciale té dispozitave té procedurés penale nga neni

384 par.2 nénpar.2.1 lidhur me nenin 361 par.2 t&¢ KPP-sé, e té cilat shkelje géndrojné né faktin
se ligji éshté zbatuar gabimisht dhe né dém té pandehurit. Pé&r mé tepér, aktgjykimet nuk
pérmbajné arsye pér faktet vendimmarrése, ndérsa arsyet e dhéna jané té paqarta cka i béné
aktgjykimet té pakuptueshme dhe té papranueshme.

ME tutje né kérkesé, mbrojtési vé né piképyetje vlerésimin e provave té administruara dhe
besueshmériné e kétyre provave mbi bazén e té cilave éshté konstatuar fajésia e té dénuarit duke
konsideruar se si Prokuroria Speciale ashtu edhe gjykatat né ményré tendencioze kané injoruar
deklaratat e déshmitaréve dhe provat té cilat shfajésojné té dénuarin dhe pér pasojé gjykatat kané
vendosur duke pér béré zgjedhjen selektive té tyre vetém me géllim té justifikohet vendimi
dénues. Pjesa mé e madhe e arsyetimit té aktgjykimit konsiston né citimin e kétyre deklaratave
té cilat jané vlerésuar vetém disa pjesé té tyre duke mos dhéné arsyetim se pse i ka besuar
deklaratave té cilat jané diametralisht té kundérta dhe té cilat ishin marré para se i dénuari té
arrestohej. Pé&r mé tepér Prokuroria Speciale disponon me té gjitha shkresat e hetimit té kryer
nga vitit 1999 té cilin e kané béré hetuesit e Hagés pér ish Jugosllavi (ICTY), UNMIK dhe
EULEX, por asnjé nga kéto déshmi nuk jané paraqitur né gjykaté sepse nuk i kané konvenuar
dhe sepse né to nuk akuzohet i dénuari pér asnjé veprim pér té cilin éshté dénuar. Ndérsa tani té
njéjtét déshmitar deklarojné ndryshe dhe e akuzojné pér pjesémarrje né krime.

Sa i pérket shkeljes sé ligjit penal, mbrojtja konsideron se megenése aktgjykimet jané marré
me shkelje té dispozitave té procedurés penale atéheré éshté evidente se edhe ligji penal éshté
shkelur né dém té dénuarit.

Gjykata Supreme, vlerésoi pretendimet nga kérkesa e mbrojtésit té dénuarit G.S., dhe gjeti
se arsyetimi i aktgjykimeve té kundérshtuara éshté i garté dhe pérmban té gjitha faktet
vendimtare té késaj céshtjeje penalo-juridike dhe se i njéjti &shté pérpiluar konform dispozitave
370 par.6 té KPP-sé. Né arsyetim jané paragitur arsye té mjaftueshme ligjore pér té gjitha pikat
si ato faktike ashtu edhe juridike mbi bazén e té cilave éshté marré vendimi meritor e té cilat si
té drejta dhe té ligjshme i aprovon edhe kjo gjykaté. Gjykata e shkallés sé paré ka dhéné arsye
lidhur me provat kontradiktore, duke i paragitur né ményré té ploté se cilat fakte dhe pér cfaré
arsyesh i merr té provuara ose si té paprovuara, pra duke béré vlerésimin e provave kontradiktore
dhe duke i vlerésuar té gjitha provat e administruara gjaté shqyrtimit gjygésor dhe pér kété ka
paragitur konstatimet e veta té cilat si té drejta dhe té ligjshme i aprovon edhe kjo gjykaté. Ndérsa
gjykata e shkallés sé dyté né aktgjykim ka dhéné arsyetim lidhur me té gjitha pretendimet
ankimore duke i vlerésuar té njéjtat. Té gjitha kéto i béjné aktgjykimet té géndrueshme
juridikisht, ndérsa pretendimet se jané té pérfshira me shkelje esenciale té dispozitave té
procedurés penale, té pabaza sa i pérket té dénuarit G.S.

Edhe kjo gjykaté, konsideron se drejté ka vepruar gjykata e shkallés sé paré kur ka gjetur
se hetimet né kété céshtje penale kané filluar menjéheré pas pérfundimit té luftés me 1999, nga
ana e institucioneve ndérkombétare qé kané qgené té pranishme dhe kompetente pér kété. Té
gjitha kété shkresa té cilat kané dal si rezultat i kétyre hetimeve, jané transferuar né PSRK dhe
né vitin 2019 i dénuari G.S., éshté arrestuar, e né bazé té pohimeve dhe déshmive nga té cilat
éshté konstatuar se ka dyshim té bazuar se i njéjti éshté i pérfshiré né krimet ndodhura né fshatin

S. dhe T. té L. Pra, nuk géndron fakti se nga déshmité té cilat jané mbledhur né hetimet e
zhvilluara nga hetuesit e Hagés pér ish Jugosllavi (ICTY),UNMIK dhe EULEX, asnjéheré nuk
éshté pretenduar nga askush, se i dénuari ka gené pjesémarrés né kéto masakra. Kété e déshmojné
déshmitarét okular té cilét gé nga fillimi i hetimeve e kané identifikuar si njérin prej atyre gé
kané marré pjesé né débimin, vrasjen, ushtrimin e dhunés ndaj popullatés civile shqiptare dhe
vrasjen e anétaréve té familjes G., vrasjen e J.K,, B.G., M.P., R.K., A.l. dhe E.B. si dhe vrasjen
e ZG.

Sa i pérket pretendimit se, si Prokuroria Speciale ashtu edhe gjykatat né ményré tendencioze
kané injoruar deklaratat e déshmitaréve dhe provat té cilat shfajésojné té dénuarin dhe pér pasojé
gjykatat kané vendosur duke pér béré zgjedhjen selektive té tyre vetém me géllim té justifikohet
vendimi dénues, kjo gjykaté gjen se gjykata e shkallés sé paré né aktgjykim ka dhéné arsyetim
lidhur me ¢do pretendim pér alibin e té dénuarit pér ditét kur kané ndodhur krimet si dhe arsyetim
ligjor lidhur me secilén déshmi té déshmitaréve okular, e duke iu referuar edhe deklaratave té
dhéna gjaté hetimeve té zhvilluara nga hetuesit e Hagés pér krime lufte, e me té cilin konstatim
éshté pajtuar edhe gjykata e shkallés sé dyté, duke mos gjetur mospérputhje né deklaratat e
déshmitaréve si dhe duke u bazuar né faktin se nga vet déshmitarét té cilét pretendojné se ditén
kritike, pra me 15 prill 1999, i dénuari nuk ka gené fare né fshatin S., por fillimisht ka qené
Stacionin Policor né L., ku ka shkuar ¢do dité nga ora 07:00 deri mé ora 15:30 dhe éshté kthyer
pasi qé ka pérfunduar masakra né kété fshat (S.S.), ndérsa déshmitarja S.P., deklaron se ditén
kritike rreth orés 13:00, ajo e ka paré té dénuarin duke ardhur nga puna nga L., ku para shitores
ku ajo ka punuar né fshatin D. i ka treguar se gjendja e sigurisé né fshatin S. éshté e keqe, duke
theksuar se nuk i kujtohet data kur ka ndodh kjo, por até dité ka gené varrimi i kumbarés sé té
dénuarit (Z.G.). Ndérsa vet i dénuari né mbrojtjen e tij thekson se me datén 15 prill 1999, daté
kur pretendon se e ka takuar déshmitaren edhe pse vdekja e té ndjerit G. ka ndodhur me datén
14 prill 1999, ndérsa éshté varrosur me datén 16 prill 1999, e té cilin fakt e potencon edhe ai
vet. Pra drejt ka konstatuar gjykata e shkallés sé paré kur nuk i ka besuar deklaratave té
déshmitaréve pasi qé kéto deklarata bien ndesh me vet pretendimet mbrojtése té té dénuarit, se
ai me 15 prill 1999, ka gené né puné né L. Pra, dita kur éshté organizuar varrimi i té ndjerit G.
dhe kur déshmitarja P. e ka takuar té dénuarin éshté data 16 prill 1999, pasi gé kété dité edhe vet
I dénuari pretendon se éshté varrosur i ndjeri G. Po ashtu, nga deklarata e déshmitarit S.S.,
vértetohet se me datén 15 prill 1999, i dénuari sé bashku edhe me policét R. dhe G., ka gené edhe
T. (i dénuari), dhe até gé nga méngjesi deri né mesdité, né shkollén e fshatit S. duke e pritur
shefin e ushtrisé sé bashku me komisionin e formuar nga banorét shqiptar, e jo si¢ ka pretenduar
se ka gené gjithé ditén né Stacionin policor né L.

Edhe pse i dénuari éshté shpallur fajtor edhe pér veprimet e kryera me datén 16 prill 1999,
té gjithé déshmitarét e propozuar nga mbrojtja, S.S., B.G. dhe D.T., kané deklaruar se me datén
16 prill 1999 ka gené varrimi i kumbarés sé tij (té vraré nga sulmet e NATO-s€) dhe se ceremonia
e varrimit ka filluar pas orés 13:00 apo 14:00, e pastaj ka vazhduar me drekén e cila i éshté
shtruar pjesémarrésve, por vet i dénuari ka theksuar se ai ka shkuar né ceremoni té varrimit té
kumbarés gé nga méngjesi pra nga ora 8:00 e méngjesit, ¢ka bie né kundérshtim me deklarimet
e déshmitaréve té dégjuar.

Pra, nuk géndrojné pretendimet e mbrojtjes se si Prokuroria Speciale ashtu edhe gjykata né
ményré tendencioze kané injoruar deklaratat e déshmitaréve té cilat e shfajésojné té dénuarin
G.S., sepse gjykatat kané dhéné arsyetime logjike dhe ligjore lidhur me rrjedhén e ngjarjeve,
duke elaboruar pjesémarrjen e té dénuarit né masakrén e fshatit S. té L. dhe fshatit T., e bazuar
edhe né faktet té cilat jané vértetuar gjaté procedurés penale.

Nga té gjitha kéto prova té administruara, drejt éshté vértetuar se tani i dénuari G.S., ka
gené sé bashku edhe me familjen e tij, banor i fshatit S. té L., deri né pérfundimin e luftés-
konfliktit t& armatosur né Kosové dhe hyrjen e forcave t&é NATO-sé né Kosové, ku i njéjti éshté
larguar me gjithé familjen e tij né S. Pér mé tepér, i dénuari dhe familja G. kané gené fginj edhe
me shtépi edhe me prona dhe jané njohur dhe kané komunikuar si dhe kané pas marrédhénie
fginjésore, fakt ky té cilin nuk e ka mohuar as vet i dénuari, gjaté procedurés penale. | dénuari
ka gené djali i T.S. dhe nga banorét e fshatit dhe fqinjét e tij ka gené i njohur me nofkén “T.”.
Né kohén e konfliktit té armatosur né Kosové, ka gené pjesétar i armatosur dhe né uniformé, i
forcave policore rezerve serbe, gé nga tetori i vitit 1998, e deri né pérfundim té luftés dhe ka
shérbyer né Stacionin Policor né L. Kété fakt e vérteton edhe vet i dénuari, por e mohon se ka
gené pjesémarrés né krimet e kryera ndaj familjes G. dhe personave tjeré té vraré né kéto ngjarje.

Po ashtu, éshté vértetuar nga deklaratat e déshmitaréve Z.G. dhe Gj.H. se i dénuari ishte né
mesin e personave té uniformuar dhe té armatosur gé i kané vraré 5 anétaré meshkuj té familjes
G. dhe se gé té dyja ishin né ballkonin e katit té dyté né shtépi té tyre né fshatin S., kur e kané
paré fqinjin e tyre G. apo “T.” si¢ e kané identifikuar pothuajse t€ gjithé i cili ka gené pa maské
dhe vetém kur ka hy né oborr e ka vendosur maskén né fytyré e té cilin identifikim e kané béré
edhe pérmes fotoalbumit, ndérsa nga raportet e autopsive pér viktimat M.G., O.G., E.G. dhe
B.H., éshté vértetuar se té njéjtit kané vdekur nga plagét me armé zjarri té shkaktuara nga njé ose
disa individ tjeré.

Sa i pérket vrasjes sé tani té ndjeréve J.K., B.G., M.P., R.K., A.l. dhe E.B., nga deklaratat e
déshmitaréve D.B., F.K., B.B., H.l., M.P., N.G., R.G. e A.B., vértetohet se té ndjerét té gjithé
civil, jané ndaré nga kolona e fshataréve dhe jané rreshtuar prané murit, duke u ekzekutuar pas
pak, ndérsa né mesin e personave té cilét kané gené né uniforma té policisé dhe té cilét i kané
ndaré civilét e ndjeré nga kolona, ka gené edhe i dénuari, té cilin e kané identifikuar, pasi gé e
kané njohur deklarata kéto té cilat i kané dhéné dhe para hetuesve ndérkombétar menjéheré pas
luftés. Ndérsa, faktin se té ndjerét jané vraré nga armé té ndryshme zjarri, e vértetojné edhe
raportet e autopsive, té pérpiluara nga ekspertét ndérkombétar té cilét i kané ekzaminuar mbetjet
mortore, menjéheré pas pérfundimit té luftés.

Edhe vrasja e té ndjerit F.B., éshté vértetuar nga deklaratat e déshmitaréve B.B. e F.G.,
déshmitar okular, té cilét ditén kritike me daté 15 prill 1999, né orét e mbrémjes rreth 18:00-
19:00, déshmojné se né shtépiné e F.B., &shté vraré me armé zjarri nga katér persona, né mesin
e té ciléve ishte edhe i dénuari G.S., té cilét kishin ardhur me veturén “L1.S.”. Identifikimi i té
dénuarit éshté béré duke e pérshkruar si djalin e T. dhe katundar i fshatit S., polic gjaté luftés,
duke e pérshkruar edhe pamjen e tij dhe moshén si dhe armén (AK-47) si dhe uniformén, si
uniformé me lara dhe té paramilitaréve. Té gjitha kéto deklarata jané dhéné edhe para hetuesve

ndérkombétar pas pérfundimit té luftés. Ndérsa vrasjen me armé zjarri e konfirmojné edhe raporti
i autopsisé, ku nga ky raport rezulton se i ndjeri ka vdekur si pasojé e plagéve té marra nga té
shténat e disa arméve.

Sa i pérket datés 16 prill 1999, drejté kané vértetuar dy gjykatat, se i dénuari ka gené njé
prej bashké kryesve té vrasjes sé té ndjerés Z.G. dhe plagosjes sé té démtuarés Al, e duke u
bazuar né deklaratat e déshmitaréve G.G. dhe Al, té cilét ishin déshmitar okular, té cilét edhe né
deklaratat e tyre t€ dhéna menjéheré pas luftés, déshmojné se ditén kritike e kané njohur G.
(djalin e T. apo T1. si i referohen té gjithé) duke pérshkruar edhe fizikun e tij dhe faktin se i
dénuari ka fol rrjedhshém shqip, dhe se né kété gjuhé ka komunikuar edhe ditén kritike. Ndérsa
raporti i autopsisé pér té ndjerén Z., vérteton se éshté vraré nga armé zjarri, raporti i Iéndimeve
pér té démtuarén Al, vérteton se e njéjta ka pésuar Iéndime trupore nga armé zjarri.

Nga té gjitha kéto drejté kané ardhur né pérfundim té dy gjykatat se né veprimet e té njéjtit
jané formuar elementet e veprés penale né bashkékryerje krimet e luftés ndaj popullatés civile
nga neni 142 lidhur me nenin 22 té Ligjit Penal t& Republikés Socialiste Federative té
Jugosllavisé e sanksionuar edhe sipas nenit 3 té Konventave té Gjenevés dhe Protokollit 11, pra i
njéjti né bashkéveprime me pjesétarét tjeré té forcave policore dhe paramilitare, me vetédije e
duke vepruar sipas planit dhe urdhrave té eproréve té tij ka marré pjesé direkt né sulmin dhe
vrasjen e popullsisé civile té nacionalitetit shqiptaré konkretisht familjes G. dhe até M.G., dy
djemté e tij E. dhe O.G. si dhe nipat A.G. dhe B.H., té cilét nuk kané gené pjesé aktive e konfliktit
té armatosur, duke i larguar né ményré té dhunshme té anétarét e késaj familje, nén kércénimin
e arméve duke i trajtuar né ményré jo humane si dhe ka marré pjesé né vrasjen e té ndjeréve,
JK, B.G., MP,, RK, A, E.B,, F.B., Z.G. dhe plagosjen e té démtuarés Al. Té gjithé kéto
veprime té kryera né bashkékryerje, té té dénuarit pérbéjné elementet genésore té veprés penalé
pér té cilén éshté shpallur fajtor, megenése me dispozitén e nenit 142 té LP té RSFJ, parashihet
se “kush duke shkelur rregullat e sé drejtés ndérkombétare gjaté kohés sé luftés, konfliktit té
armatosur ose okupacionit, urdhéron qé kundér popullsisé civile té béhen vrasje, tortura, sjellje
c¢njerézore, eksperimente biologjike, shkaktimin e vuajtjeve t¢ médha ose cenimin e integritetit
trupor apo shéndetit ose transferime apo shpérngulje ose transferime apo ¢ ‘kombétarizim me
dhuné ose kthimin né ndonjé fe tjetér, shtréngime pér t’u marré me prostitucion ose kryen
dhunime seksuale, aplikimin e masave té frikésimit dhe té terrorit, marrjen e njerézve peng,
ndéshkime kolektive, dérgimin e kundérligjshém né kampet e pérgendrimit dhe kryen mbyllje té
tjera té kundérligjshme, privimin e té drejtés né gjykimin e drejté dhe té paanshém; shtréngime
pér té shérbyer né forcat e armatosur té fugisé armike ose né shérbimin e saj informativ ose né
administratén e saj, shtréngime pér té béré puné té detyrueshme, Iénien e popullsisé né uri;
konfiskime té pasurisé, grabitje t€ pasurisé sé popullsisé, asgjésimin e kundérligjshém dhe
arbitrar apo pérvetésime né pérpjesétime té médha té pasurisé gé nuk arsyetohet me nevoja
ushtarak, merr kontribute dhe kryen rekuizime té paligjshme e né pérpjesétime té médha, kryen
uljen e vlerés sé parave té vendit ose emetimin e kundérligjshém té parave, ose kush kryen ndonjé
nga veprat e lartpérmendura do t€ dénohet t€ paktén me 5 vjet burg ose me dénim me vdekje”.
Pra i dénuari ka marré pjesé sé bashku me pjesétarét tjeré té forcave policore — ushtarake serbe,
né Kkryerjen e té gjitha kétyre veprimeve té cekura mé lart e duke shkelur njékohésisht edhe
Rregullat Ndérkombétare té parapara me Konventat e Gjenevés dhe Protokollet e saj shtesé.

Gjykata po ashtu vlerésoi edhe pretendimet nga kérkesa pér mbrojtje té ligjshmérisé, té
ushtruar nga Prokurori i Shtetit, i cili pretendon se né dobi té dénuarit éshté shkel ligji penal, kur
éshté aprovuar kérkesa e mbrojtésit té dénuarit dhe kur ka ndryshuar aktgjykimin e shkallés sé
paré vetém pérkitazi me vendimin mbi dénimin, ashtu qé té dénuarin G.S. pér veprén penale pér
té cilén éshté shpallur fajtor, e ka gjykuar me dénim me burgim né kohézgjatje prej 15
(pesémbédhjeté) vite. Kjo pér faktin se gjykata e shkallés sé dyté nuk ka marré pér bazé praktikat
e méhershme té shqiptimit té dénimit pér veprat e njéjta penale dhe né kundérshtim me
interpretimin ligjor té t& nj&jtit ne (neni 38 par.2 té LPJ) i cili parasheh se “Pé&r veprat penale pér
té cilat éshté parashikuar dénimi me vdekje, gjykata mund té japé edhe dénimin me burgim deri
né njézet vjet.” Ndérsa me dispozité€n e nenit 38 par.3 t&€ LPJ &shté parapa se “N& qofté se pér
veprén penale té kryer me dashje éshté parashikuar dénimi prej pesémbédhjeté vjet, pér forma té
rénda té késaj vepre mund té parashikohet edhe dénimi me burg deri né njézet vjet”. Pra, gjykata
ka mundur té shqgiptoj edhe dénim me burg prej njézeté vjet, megenése kemi té béjmé me formé
té réndé té kryerjes sé veprés penale dhe até krim lufte e cila vepér éshté krim i réndé. Po ashtu
né kérkesé, potencohen edhe praktikat e gjykatave té rajonit, té cilat kané gené pjesé e ish
Jugosllavisé dhe té cilat e aplikojné ligjin e njéjté (LPJ) kur vendosin lidhur me dénimet pér
vepra té njéjta penale, pra krime lufte.

Gjykata Supreme e Kosovés, gjen se drejté ka vepruar Gjykata e Apelit kur ka vendosur si
né aktgjykim té saj, e duke u nisur nga fakti se né kohén kur éshté kryer vepra penale, ka gené
fuqi Ligji Penal i Jugosllavisé (LPJ) dhe me nenin 38 par.1 té kétij ligji ka gené e parashikuar gé
“Dénimi me burg nuk mund t€ jet€ mé i1 shkurtér se pesémbédhjeté dit€ e as mi gjaté se
pesémbédhjeté vjet.” Ndérsa né par.2 té njéjtit ligj parashihet se “Pér veprat penale pér té cilat
éshté parashikuar dénimi me vdekje, gjykata mund té japé edhe dénimin me burgim deri né
njézet vjet.”

Me rregulloren e UNMIK-ut, nr.199/24 daté 12.12.1999, gé ka hy né fugi me 10 gershor
1999, éshté shfugizuar dénime me vdekje dhe nuk éshté pércaktuar dénimi me burg afatgjaté si
zévendésim. Pra, si alternativ e dénimit me vdekje ka mbetur dénimi me burg deri né
pesémbédhjeté vjet.

Gjykata Supreme, gjen se né rastin konkret nuk mund té zbatohet neni 38 par.3 i LPJ, i cili
nen parasheh se: “Ng qofté se pér veprén penale t€ kryer me dashje éshté parashikuar dénimi prej
pesémbédhjeté vjet, pér forma té rénda té késaj vepre mund té parashikohet edhe dénimi me burg
deri n€ njézet vjet”, megenése pér t€ shqiptuar njé dénim té tillé duhet t€ plot€sohen disa kushte
dhe até: gé té béhet fjalé pér format e rénda té veprave penale té kryera me dashje dhe té pér ato
vepra té jeté i paraparé dénimi deri né pesémbédhjeté vjet. Nga kjo rrjedhé se dénimi me burg
prej njézet vjet nuk mund té shqgiptohet pér njé vepér penale bazé por vetém pér formén e réndé
té njé vepre bazé. Forma e réndé duhet té jeté e parashikuar me ligj dhe nuk mund té ngatérrohet
me rrethana rénduese té kryerjes sé njé vepre penale. Pra, géndron fakti se krimet e luftés,
vetvetiu jané vepra té rénda si nocion, por né rastin konkret neni 142 i LPJ, parasheh vetém njé
vepér (veprén bazé) dhe até krime lufte duke mos parapa forma té rénda té kryerjes. Duhet té
theksohet se ligjdhénési i atéhershém, duke konsideruar se éshté vepér e réndé, edhe e ka parapa

dénimin kapital pér kryerjen e késaj vepre penale, andaj edhe nuk ka parapa forma mé té rénda
té saj, mirépo kjo nuk mund té interpretohet né dém té dénuarit. Kjo edhe pér faktin se ligjet e
mévonshme nuk kané parapa kété dénim dhe e vetmja ményré e zbatimit té nenit 38 té LPJ, éshté
ajo, gé meqgé nuk kemi me dénim me vdekje, si alternativ mund té jeté vetém dénimi deri me
pesémbédhjeté vjet.

Po ashtu géndron fakti se ka aktgjykime té cilat jané té ndryshme né raport me shqiptimin e
dénimit dhe interpretimin e nenit 38 té LPJ, nga ana e gjykatave né rajon, por kjo nuk mund té
merret si praktik gjygésore e cila mund té zbatohet né gjykata tona, megenése Gjykata Supreme
e Kosovés, éshté ajo e cila jep mendimin pérfundimtar né njé ¢éshtje penale.

Nga té gjitha kéto gé u thané mé lart e né mbéshtetje té dispozités sé nénti 437 té KPPK, u
vendos si né dispozitiv té kétij aktgjykimi.
GJYKATA SUPREME E KOSOVES-PRISHTINE

Pml.nr.26/2023, mé 16 shkurt 2023

Procesmbajtési, Kryetari i kolegjit,
Bujar Balaj Agim Maliqi

